
MINUTI

Il-Minuti tal-Laqgħat Nri. 99 u 100 li saru fil-5 u fil-11 ta’ Diċembru 2016, rispettivament, ġew konfermati.

THE CHAIR (Onor. Tonio Fenech):  Ngħaddu għall-korrispondenza.

KORRISPONDENZA

THE CHAIR:  Se naqra ittra datata 30 ta’ Diċembru, 2016 li nbagħtet lili mill-Awditur Ġenerali u li tgħid hekk:

“Nirriferi għaż-żewg seduti tal-Kumitat tal-Kontijiet Pubblici (PAC) li saru fit-28 ta’ Novembru u fil-5 ta' Dicembru 2016 li essenzjalment iddiskutew fid-dettall l-ittra tal-Avv. lan Spiteri Bailey, għan-nom tal-Union Ħaddiema Magħqudin u l-Medical Association of Malta, datata 21 ta’ Novembru, li fiha gie mitlub li ssir investigazzjoni tal-kuntratti tat-tliet sptarijiet mal-Vitals Global Healthcare Malta. Nixtieq nirriferi wkoll għall-ittra ffirmata mill-membri tal-Gvern fil-PAC, datata 5 ta' Diċembru,dwar l-istess suġġett.

F'dan ir-rigward, l-Uffiċċju Nazzjonali tal-Verifika (NAO) ħa nota tal-pożizzjoni addottata mill-Kumitat waqt it-tieni laqgħa hawn fuq imsemmija, partikolament  fejn intqal li “il-Kumitat jifhem li ma jistax jitlob lill-Awditur Ġenerali jaqbeż rapport minflok ieħor, però jappellalu li hemm konsiderazzjonijiet li, kif nafu, iż-żewġ unions qabel ma jiġi konkluż dan il-proċess jidher li mhijiex l-intenzjoni tagħhom li jiffirmaw mal-Gvern”.  Ovvjament, kif relevat mis-sottoskritt waqt seduta tal-PAC, dan jitfa' fuq l-Uffiċċju tagħna ċerta pressjoni biex ma tinżammx  il-prassi addottata li tali investigazzjonijiet mogħtija lilna mill-PAC jinħadmu b'ordni kronoloġika.

Konsegwentament, din is-sitwazzjoni giet diskussa bir-reqqa minn dan l-Uffiċċju. L-NAO japprezza l-pożizzjoni tal-PAC imma fl-istess ħin hemm xogħol ta’ verifika li l-Uffiċċju jrid jagħmel skont il-ligi kif ukoll hemm diversi rikjesti, magħmula mill-Kumitat stess, għall-investigazzjonijiet minn dan l-Uffiċċju.  Waqt li hija x-xewqa tal-NAO li, fil-limiti imposti mir-riżorsi li għandna għad-dispoiżizzjoni tagħna, kemm jista’ jkun nagħtu prijorità  Iil din l-investigazzjoni kif donnu jixtieq il-Kumitat, imma fl-istess ħin sinċerament ma nħossuniex konvinti li għandna niddistakkaw irwieħna mill-proċedura li minnha nnifisha tiggarantixxi li t-talbiet magħmula mill-PAC jiġu trattati bl-aktar mod ġust possibbli.

Għalhekk, filwaqt li l-Awditur iżomm id-dritt li fl-aħħar mill-aħħar jiddeċiedi b'mod awtonomu kif l-aħjar jimxi, huwa tal-fehma li jkun aħjar jekk il-Kumitat jara jekk jixtieqx li investigazzjonijiet li dwarhom saret rikjesta mill-Kumitat, u li għadhom pendenti, jiġu posposti. Naturalment, fid-dawl ta’ dan, l-Uffiċċju jkun jista’ eventwalment jieħu d-deċiżjonijiet  tiegħu.”.

Xtaqt issa nsejjaħ lill-Awditur Ġenerali ħalli nisma’ l-veduta tiegħu.

Is-Sur Charles Deguara ħa postu madwar il-Mejda.

IS-SUR CHARLES DEGUARA (Awditur Ġenerali): Sur President, kif diġà enfasiżżajt, id-diffikultà tagħna hija li on one hand aħna nifhmu li waħda mill-funzjonijiet primarji tagħna hija li nservu lil dan il-Kumitat – kull meta ġejna mqabbda ninvestigaw xi issue dejjem tajniha prijorità – on the other hand, dejjem użajna l-proċedura, anke biex nassiguraw fairness, li nimxu b’ordni kronoloġiku.  Maqbudin bejn dawn iż-żewġ school of thoughts differenti, fejn fuq naħa waħda nixtiequ kemm jista’ jkun li nwettqu l-mandat li ġejna mogħtija mill-PAC...  Id-diffikultà tagħna hija li lanqas mit-transcript ma joħroġ ċar xi jrid il-Kumitat, u lanqas ġejna infurmati, bħala Uffiċċju, b’korrispondneza mill-istess Kumitat.  Kieku hemm korrispondenza mill-PAC fejn tgħid li l-Kumitat jixtieq “hekk”, “hekk”, u “hekk”, kien ikun ta’ assigurazzjoni akbar għalina, imma l-verità hi li jekk taqra t-transcript, għalkemm naqbel miegħek li jidher li hemm understanding, fil-verità mhuwiex daqshekk ċar u tond.  

THE CHAIR:  Biex niċċara ftit, ħalli ma naħlux ħin niddibattu dan il-punt minħabba li rridu ngħaddu għad-diskussjoni li għandna llejla, il-Kumitat inqabad fis-sitwazzjoni fejn inti, bħala Awditur Ġenerali, irrikkmandajt li nirrispettaw il-kronoloġija ta’ kif jidħlu r-rapporti... Jiena, bħala Chairman tal-Kumitat, lanqas ma nixtieq li l-Kumitat jibda jiddibatti liema rapport l-Awditur Ġenerali jrid jagħti aktar attenzjoni, jiġifieri lanqas irrid li l-Kumitat jispiċċa f’tali sitwazzjoni. Dakinhar aħna qgħadna fuq ir-rakkmandazzjoni tiegħek, u għalkemm għedna li kellniex oġġezzjoni, għedna wkoll li kien sta għalik li tiddeċiedi. Naħseb li din kienet id-direzzjoni limitata li tajna, li fil-fatt ma kenitx direzzjoni imma kienet biss espressjoni tax-xewqa tal-Kumitat. Issa jekk inti taħseb li għandek tagħmilha, agħmilha, jekk taħseb li le, ibqa’ miexi bl-ordni kronoloġiku. Jekk qed tara l-importanza li tagħmilha imma trid il-konferma tal-Kumitat, naħseb li l-Kumitat, jekk għandna l-qbil hawnhekk, jista’ jagħtik dik il-konferma.  U l-eċċezzjoni hi minħabba li t-talba saret mill-unions b’urġenza u mhux mill-Membri tal-Kumitat.  Allura, peress li hemm talba esterna, aħna ħassejna li nistgħu nikkonċedu għal dik it-talba fl-isfont li għamilna għażla jekk niddiskutuhiex b’urġenza fil-Kumitat jew nibagħtuhiex għandek. Naħseb li jekk m’hawnx oġġezzjoni mill-Membri nistgħu ngħidu li bħala Kumitat aħna favur li din tista’ tingħata prijorità, però tibqa’ dejjem fid-diskrezzjoni tiegħek. 

IS-SUR CHARLES DEGUARA:  Nirringrazzjak. Issa l-pożizzjoni hija ċara, imma anke kif għedt inti stess, nixtieq nenfasizza li dan huwa preċedent.  Bl-ikbar rispett lejn il-union konċernata, fil-pajjiż hawn unions oħrajn u God forbid jekk dawn jibdew…  
THE CHAIR:  Sur Deguara, imbagħad jirregola l-Kumitat. Jekk kulħadd jibda jagħmel talbiet simili, imbagħad ikollna ngħidu li ma baqgħetx eċċezzjoni imma saret regola. Għalissa nistgħu nittrattawha ta’ eċċezzjoni, u mhux ta’ preċedent, u ngħidu li l-Kumitat ħa inkonsiderazzjoni ċ-ċirkostanzi partikolari tagħha. 

IS-SUR CHARLES DEGUARA: Point taken. Nirringrazzjak. 

THE CHAIR: Nirringrazzjakom u ngħaddu għall-item li jmiss fuq l-aġenda.

AN OVERALL ASSESSMENT OF THE DRAFT BUDGETARY PLAN FOR 2017 BY THE MALTA FISCAL ADVISORY COUNCIL

THE CHAIR:  Nirringrazzja lis-Sur René Saliba, Chairman tal-Malta Fiscal Advisory Council (MFAC) li qiegħed magħna hawnhekk sabiex miegħu niddiskutu l-overall assessment tad-draft budgetary plan għas-sena 2017 li kien ġie ppreżentat mill-Ministeru għall-Finanzi.  Napprezza jekk qabel tagħmel il-preżentazzjoni tiegħek, tintroduċi t-team li għandek miegħek. 

IS-SUR RENÉ SALIBA (Chairman, MFAC): L-ewwel nett, nirringrazzjakom tal-istedina. Preżenti miegħi hawn Dr. Ian Cassar li huwa membru tal-MFAC u  Malcolm Bray li huwa Chief Economist. Sfortunatament il-membru l-ieħor tal-MFAC, Karl Camilleri, ma setax jiġi llum.  Bil-permess tagħkom xtaqt nibds billi nagħti preżentazzjoni żgħira fuq dan id-dokument. 

L-ewwel nett, kif tafu, il-Fiscal Responsibility Act jobbliga lill-MFAC li, l-ewwel nett, jagħmel assessment tal-forecasts li joħorġu, kemm micro economic forecasts kif ukoll fiscal projections – dak li hemm fid-draft budgetary plan – u anke assessment ta’ kemm id-draft budgetary plan ikun konformi mal-fiscal rules li jistabbilixxi l-EU Framework. Dan nagħmluh permezz ta’ tliet rapporti; wieħed jiffoka fuq il-macro projections li ħareġ f’Ottubru u ħabat mal-issue tal-baġit, ieħor ħareġ ix-xahar ta’ wara u li hu dwar il-fiscal forecasts bl-assessment tal-MFAC fuq il-plausibility ta’ dawn il-forecasts; u l-aħħar rapport ħareġ f’Diċembru u kien jitkellem dwar l-overall assessment tad-draft budgetary plan u l-compliance mal-liġi. 

L-ewwel żewġ rapporti approvaw kemm il-macro projections kif ukoll il-fiscal projections, fis-sens li rajna li dawn il-forecasts kienu achieveable fuq il-bażi tal-assumptions li saru għalkemm kien hemm ċerti riskji, waqt li kkonkluda li l-fiscal plan huwa broadly compliant mar-rekwiżiti tal-iStabiltiy and Growth Pact u anke mal-Fiscal Responsibility Act.  

It-tliet snin indikati fil-macro economic forecasts, jiġifieri l-2015, l-2016 u l-2017, jindikaw li l-exceptionally high growth li kien hemm fl-2015 naqqas ir-rittmu tiegħu għalkemm l-economic growth baqa’ robust, l-aktar minħabba żviluppi li se jkun hemm fid-domestic demand category, jiġifieri qegħdin nitkellmu fuq il-konsum kemm privat u tal-Gvern kif ukoll fuq l-investiment. Nafu li fl-2015 l-investiment kien eċċezzjonalment b’saħħtu anke minħabba li kienet l-aħħar sena tal-programm tal-EU u allura jkun hemm ċerti flus li jridu jintnefqu qabel ma jiskadi dak il-programm, u kif wieħed jistenna, meta tibda l-programm ta’ wara jkun hemm ċertu deceleration minbarra li hemm limitu ta’ kemm wieħed jista’ jibqa’ bl-istess rittmu. Fil-każ tal-external sector, jiġifieri qed nitkellmu fuq exports less imports, fl-2015 kien hemm deficit qawwi fl-importazzjoni però wieħed jistenna li fl-2016 ikun hemm bilanċ minħabba li jkun hemm slowdown fl-importazzjoni u fl-esportazzjoni u allura l-bilanċ jitjieb imma mbagħad huwa antiċipat li jerġa’ jiddeterjora xi ftit fl-2017 minħabba li l-importazzjoni terġa’ tibda tiżdied. 

Il-kumplament tal-macro economic forecasts dehru li huma robusti, kemm ir-rata tal-inflazzjoni kif ukoll ir-rata tal-impjiegi u tal-qagħad, il-potential output u l-aħħar parti turi l-output gap.  “Output gap” forsi hija ftit misnomer, fis-sens li jekk wieħed jiġi biex jispjegaha, jaħseb li hemm xi vojt fil-produzzjoni li jrid jintlaħaq. Fil-fatt, meta naraw output gap pożittiv ifisser bil-maqlub;  li the actual real growth rate tkun qed tiġri aktar mill-potential output u allura għalkemm insejħulu gap, fil-fatt qatt mhu aktar minn dak li l-ekonomija tiflaħ temporanjament.  Huwa antiċipat li lejn l-2017 l-actual real gross domestic product (GDP) growth u l-output ikun qed jilħaq il-potenzjal u allura jkun hemm aktar bilanċ. 

F’dak li għandu x’jaqsam mal-fiscal forecasts, kif għedna, l-MFAC ra li l-projections jistgħu jintlaħqu. Kif tafu, id-deficit huwa antiċipat li minn 1.4% tal-GDP jonqos għal 0.7% u sal-2017 jibqa’ nieżel għal 0.5%.  Min-naħa tal-Kummissjoni Ewropea, il-fiscal balance huwa in European System of Accounts (ESA) terms – fejn taqbad il-figuri li jkun hemm fil-fond konsolidat u minn cash basis taqlibhom accrual basis – u tagħmel ukoll aġġustament ieħor biex tkejjel il-bilanċ in structural terms, fis-sens li telimina l-element li jirrifletti l-economic cycle, u fejn ikun hemm one-off factors jew miżuri temporanji teliminahom ukoll. Allura on the basis tal-istructural terms – u l-Fiscal Responsibility Act jitkellem dejjem fuq oġġettiv li huwa in structural terms – jidher li d-deficit minn 2.3% jinżel għal 1.1% u huwa antiċipat li jkompli jinżel b’mod li sal-2019 ikun hemm bilanċ; skont il-projections dak il-bilanċ inkunu qrib tiegħu sal-2017. 

Bħala dejn, ir-ratios huma on a lower trend; minn 64% għal 63% għal 61% on the basis tal-figuri li dehru fid-draft budgetary plan. Kif nafu, in-National Statistics Office (NSO) irrevedew il-GDP u allura jista’ jkun li dawn ir-ratios eventwalment narawhom aktar baxxi. 

Bħala macro economic assessment in ġenerali, jidhru li l-projections huma feasible f’dik li hija rata ta’ tkabbir antiċipata; hija xi ħaġa li wieħed jistenniha li jkun hemm slow down fl-2016/2017 għax ovvjament wieħed ma jistax jibqa’ għaddej bl-istess rittmu li kien hemm fl-2015. Jidher ukoll li hemm ċertu consensus inġenerali bejn il-projections li qed jagħmlu il-Ministeru, il-Kummissjoni Ewropea, u l-Bank Ċentrali, u  allura jidher li l-metodoloġija hija simili u anke ċerti assumptions huma qrib. It-tkabbir huwa antiċipat li jkun very much driven mid-domestic demand speċjalment consumption growth anke minħabba l-kundizzjonijiet li hemm fis-suq tax-xogħol, però bħala riskji, fis-sens li jista’ jkun hemm possibilità li ċerti miri ma jintlaħqux, dejjem ikunu fuq l-aktar elementi li jistgħu jkunu volatili, li jistgħu b’xi żvilupp li jkun hemm, speċjalment meta jkun hemm, jew external developments li jistgħu jeffettwaw l-external sector,  in-net export sector jew inkela forsi ċerti proġetti ta’ investiment li ma jkunux qed jimxu on schedule u allura jistgħu jaqgħu lura jew inkella jkun hemm żviluppi oħrajn li jeffettwaw l-investiment.  Dawk huma l-aktar żewġ areas min-naħa tal-macro projections li forsi jista’ jkun hemm riskji fihom għalkemm ir-rittmu u l-indikazzjonijiet jidhru li ċerti miri se jintlaħqu wkoll. 

F’dak li huwa fiscal assessment, kemm id-deficit kif ukoll id-debt ratios jidhru li huma within a range li huma probabbilment achievable. Ir-revenue forecasts, bħal kif donnu hija t-trend riċentement, huma konservattivi fis-sens li wieħed ma jippruvax jantiċipa tkabbir fir-revenue aktar minn ċertu livell, u allura l-fatt li tibda minn miri li huma konservattivi, normalment jindika l-possibilità li jintlaħqu u anke jiġu exceeded, kemm f’dik li hija income tax u anke, minħabba l-employment buoyancy li hemm, fis-social security contributions. Min-naħa l-oħra f’dak li huwa revenue jista’ jkun li l-EU funds mhux neċessarjament jintlaħqu – ħafna drabi jkun hemm raġunijiet burokratiċi u raġunijiet oħrajn u ċerti fondi ma jaslux – però n-net effect fuq il-bilanċ mhux neċessarjament li se jkun qawwi għax fejn għandek fondi tal-EU dawn jiġu translated into capital projects u allura kif jonqos ir-revenue ma jkunx hemm l-infieq u allura minn dak il-lat jolqot l-absolute levels of revenue expenditure u mhux neċessarjament il-bilanċ. 

Bħala riskji, l-MFAC jara li jista’ jkun hemm possibilità li l-compensation to employees, il-government wage bill, forsi huwa ambizzjuż u allura jista’ jkun hemm possibilità li l-mira tinqabeż kemm fl-2016, u fl-2017 se tkun sfida kbira biex wieħed iżomm mal-miri li hemm. Imbagħad hemm xi aspetti oħrajn, pereżempju, l-EU Presidency, fejn irid ikun hemm sforz biex l-ammonti li ġew budgeted ma jinqabżux.  Anke l-istimi li ssemmew riċentement huma ftit aktar minn dak li ssemma fil-baġit, imma ovvjamemnt jiddependi mill-Gvern kemm irid jagħmel kontroll fuq l-ispiża.   Meta l-MFAC ra x’nefqu pajjiżi ta’ daqs simili, jew li huma kkunsidrati bħala fost il-membri żgħar, sab li n-nefqa tagħhom kienet daqsxejn anqas. Jista’ jkun ukoll quite challenging li ma jinqabiżx il-vot tas-social benefits minħabba li hija antiċipata li bħala rata ta’ tkabbir tkun l-istess bħas-sena ta’ qabel, però jekk indaħħlu ċerti miżuri ġodda jistgħu jħallu effett.  Però in the whole jidher li l-miri huma achievable. 

Meta l-MFAC jiġi biex jassessjahom in terms of compliance mar-regoli fiskali li tissettja l-Kummissjoni Ewropea, juża  tliet kriterji.  Il-Fiscal Responsibility Act jiffoka fuq żewġ kriterji, fuq id-debt ratio u fuq l-istructural effort, fil-każ tal-iStability and Growth Pact li huwa aktar ta’ dimensjoni Ewropea idaħħal mad-debt u l-istructural effort l-expenditure benchmark. Kif nafu, fejn jidħol id-debt ratio, it-threshold li huwa kkunsidrat bħala sostenibbli huwa 60% of GDP għalkemm ma jfissirx li jekk wieħed jilħaq is-60% għandu jieqaf hemm. Fil-fatt, kif tafu, ħafna mill-credit rating agencies, meta jagħmlu benchmarking jgħidu li dawk il-pajjiżi li għandhom rating bħal ta’ Malta normalment għandhom debt ratios aktar baxxi, u allura tkun ħaġa tajba li wieħed jibqa’ jimmira li jkompli jbaxxi. L-istructural effort biex wieħed jilħaq il-medium term objective li jkun hemm balanced position by 2019 min-naħa tal-Kummissjoni Ewropea u l-MFAC jagħfas li għandu jkun hemm improvement fl-istructural balance ta’ mill-inqas 0.6% of GDP kull sena u l-expenditure benchmark bħala regola jgħid li l-expenditure aġġustat b’ċerti modifikazzjonijiet m’għandux jaqbeż bħala rata ta’ tkabbir il-potential output growth biex kemm jista’ jkun l-expenditure ikun sostenibbli. 

Jekk wieħed jagħmel dawk it-tliet kriterji u jara fejn qegħdin, jara li min-naħa tad-debt ratio il-mod kif ħadmuha l-Kummissjoni Ewropea qed jgħidu li għall-2016 ir-ratio kellu jkun 66.9% waqt li kemm fl-istimi tal-Minsteru kif ukoll tal-Kummissjoni Ewropea, it-tnejn qed jaraw li l-2016 huwa well below that threshold; 63% min-naħa tal-Ministeru u 62% min-naħa tal-Kummissjoni.  Għall-2017, it-threshold li ssettjat l-Kummissjoni Ewropea huwa ta’ 65.8% u jidher li se jkun well below 61.9% jew 59.9%, skont kif wieħed ikejlu. Kif għedt qabel, l-NSO irrivedew il-figuri tal-GDP u allura eventwalment meta wieħed jerġa’ jaħdimhom mill-ġdid jara li r-ratios se jkomplu jinżlu aktar minn dan li qed naraw hawnhekk. Min-naħa tad-debt ratio jidher li d-direzzjoni hija soda ħafna. 

Ir-rekwiżit fl-istructural effort, jiġifieri kemm il-bilanċ in structural terms wara li wieħed jelimina ċerti fatturi speċjali, one-offs, kien 0.6% tal-GDP kull sena.  Il-mod kif kejluh għall-2016, kemm min-naħa tal-Ministeru kif ukoll min-naħa tal-Kummissjoni Ewropea, jidher li huwa kważi d-doppju ta’ dak il-livell. Għall-2017 hemm ċerta differenza għall-mod kif iż-żewġ istituzzjonijiet ikkalkulaw l-istructural effort; filwaqt li min-naħa tal-Ministeru għall-Finanzi qegħdin jikkalkolawh 0.8% tal-GDP u allura jaqbeż il-0.6%, min-naħa tal-Kummissjoni Ewropea qegħdin jikkalkulawh 0.4% u allura huwa daqsxejn inqas mill-0.6%. 

It-tielet kriterju huwa l-expenditure benchmark u l-livell li wieħed ma jridx jaqbeż biex ikun konformi mal-expenditure benchmark min-naħa tal-Kummissjoni ġie kkalkolat bħala 1.3% għall-2016 u 1.8% għall-2017.  Il-mod kif ikkalkulawh kemm il-Ministeru kif ukoll il-Kummissjoni Ewropea, għall-2016 huwa well below il-1.3%, qiegħed 0.5% jew 0.7% of GDP, filwaqt li għall-2017 iż-żewġ istituzzjonijiet ikkalkulawh aktar għoli minn dak il-livell. Wieħed irid jgħid ukoll li l-fatt li fil-każ tal-Fiscal Responsibility Act hemm riferenza diretta għall-istructural effort u mhux għall-expenditure benchmark, forsi seta’ kien raġuni għalfejn l-enfasi kien aktar fuq l-istructural effort milli fuq l-expenditure benchmark, però d-direzzjoni hija – u anke l-Ecofin għadu kemm ħa deċiżjoni simili – biex għall-futur l-expenditure benchmark tibda tingħata l-istess importanza tal-istructural effort u allura hemmhekk importanti li wieħed jibda jħares mill-qrib lejn dan it-tielet kriterju. 

Biex wieħed jagħmel summary tal-compliance mar-regoli tal-EU f’dak li huwa fiscal framework, għal dak li għandu x’jaqsam mad-debt ratio, ngħidu li kemm il-Ministeru kif ukoll il-Kummissjoni Ewropea qegħdin jaraw full compliance għall-2016 u l-2017. Meta wieħed jiġi għall-istructural effort, jara li min-naħa tal-Ministeru l-figura qed taqbeż iż-0.6% fl-2016 u fl-2017, u fil-każ tal-Kummissjoni Ewropea, il-kalkoli jaqbżu ż-0.6% fl-2016 imma mhux fl-2017.  Aħna qed ngħidu li jista’ jkun hemm riskju of some deviation imma mhux of a significant deviation. Ir-raġuni hija li jekk id-deviation ma tkunx 0.5% of GDP jew aktar, tkun ikkunsidrata bħala tollerabbli għal dak li għandu x’jaqsam ma’ jekk hemmx bżonn tagħmel extra effort jew le. Iż-żewġ istituzzjonijiet qegħdin jaraw l-expenditure benchmark għall-2016 bħala konformi, però qegħdin jaraw  li jista’ jkun hemm riskju of deviation għall-2017. 

Id-diskrepanzi bejn il-Ministeru u l-Kummissjoni Ewropea jistgħu jkunu, l-ewwel nett, il-mod ta’ kif ikejlu l-fiscal balance.  Pereżempju, għall-2017 hemm differenza żgħira ta’ 0.1% of GDP bejn iż-żewġ forecasts. Hemm ukoll differenzi fl-estimi tagħhom ta’ kif jaraw il-components of revenue and expenditure, jiġifieri għalkemm bħala overall balance jistgħu jkunu qrib, fil-components that lead għal dak il-bilanċ jista’ jkun hemm ċerti differenzi. Jista’ jkun hemm differenzi żgħar fl-output gap estimates –  prattikment l-ebda pajjiż fl-Ewropa, meta jiġi biex jagħmel il-kalkoli tiegħu, ma jkun eżatt mal-estimi kif tikkalkulahom il-Kummissjoni Ewropea – u anke fil-mod kif l-ammonti li ġew budgeted għall-EU Presidency ġew ikkalkulati mill-Ministeru bħala one-off u li għandhom jiġu esklużi meta tiġi biex tikkalkula l-istructural effort, min-naħa tal-Kummissjoni Ewropea jaraw li bħala regola m’għandhomx jiġu trattati bħala one off. Dak qisu jispjega one-fourth  tad-diskrepanza li hemm bejn iż-żewġ kalkoli. 

Min-naħa tal-opinjoni inġenerali li ħarġet il-Kummissjoni Ewropea fuq id-draft budgetary plan, hemm li l-ewwel nett għall-2016 ma jidhirx li kien hemm issues li wieħed kellu jqajjem fuq l-istructural balance criteria, u li l-expenditure benchmark kien compliant mar-regoli u għall-2017 jaraw li fl-istructural balance jista’ jkun hemm some deviation biex wieħed jilħaq iż-0.6%, fil-każ tagħhom, kif għedna, qed jaraw li huwa qrib iż-0.4% of GDP.  
Dwar ir-rotta li wieħed se jkun qed jimxi għall-adjustment path biex jilħaq il-medium term objective of balanced position sal-2019, jaraw li l-expenditure growth jista’ jaqbeż il-benchmark, però min-naħa tad-debt ratio jaraw li jaqa’ taħt is-60% sal-2017 u allura minn dak il-lat il-kriterju jintlaħaq. Overall, il-veduta tal-Kummisjoni Ewropea  kienet li it is broadly compliant, fis-sens li r-riskji li hemm huma inqas minn 0.5% u allura jarawha li it is manageable, però tinkoraġġixxi lill-Gvern biex jaċċellera l-progress f’dak li hu sejjaħ bħala strucutural path of the country’s specific recommendations jiġifieri l-aktar dawk li għandhom x’jaqsmu ma’ long term fiscal sustainability, dawk li huwa l-aktar assoċjati ma’ old age, kemm healthcare, kemm pensjonijiet, u kemm old age care, li għalkemm in the short term mhumiex sfida, in the longer term jistgħu joħolqu ċerti riskji. 

Min-naħa tal-MFAC, il-main recommendations kienu li minħabba li hemm ir-riskju li jista’ jkun hemm eċċess over the expenditure benchmark for 2017, wieħed irid jipprova jara kif jista’ jagħmel fine tuning, forsi b’xi aġġustament f’ċertu expenditure għall-2017, però importanti ħafna li din l-expenditure restraint ma tnaqqasx mill-effiċjenza tal-oġġettivi tal-fiscal policy, jiġifieri wieħed mhux qed jirrikkmanda li jitnaqqsu ċerti areas li qed jikkontribwixxu għas-sustainable economic growth and social sustainability  – l-importanti huwa li wieħed jindirizza areas fejn jista’ jkun hemm ċertu wasteage jew unnecessary expenditure – imma anke fejn jista’ jkun hemm possibilità ta’ xi revenue receipts li jaqbżu l-miri, insejħulhom windfalls mhux antiċipati, aktar milli savings li jkun hemm f’termini ta’ additional revenue, minflok jintnefqu f’miżuri ġodda, jibdew jinbnew fiscal buffers ħalli jkun hemm riżerva għall-futur. Ir-raġuni hi li ladarba wieħed jilħaq il-medium term objective ta’ balanced position l-expectation hi, anke l-liġijiet tal-Unjoni Ewropea jgħidu hekk, li imbagħad tibqa’ hemmhekk regolarment. Kif nafu, jista’ jkun hemm żmenijiet fejn l-economic cycle ikun għaddej minn boom, imbagħad ikun hemm żmenijiet oħrajn fejn iċ-ċirkostanzi jkunu aktar diffiċli, u allura tajjeb li wieħed jibda jfaddal għal dik iċ-ċirkostanza. 
Punt pożittiv li ra l-MFAC f’dan il-kuntest kien li, pereżempju, iż-0.1% of GDP li l-baġit alloka għall-contingency reserve, li allura jgħin biex ikabbar l-istructural effort jekk ma jintużax, filwaqt li fl-2015 kien intuża, fl-2016 ma ntużax u allura dak jgħin biex il-fiscal buffer jibda jinbena. Dik hija xi ħaġa li bħala MFAC ninkoraġġuha.  Nirringrazzjakom. 

THE CHAIR: Nirringrazzjak, Sur Saliba, tal-preżentazzjoni tiegħek. Issa niftaħ is-sessjoni għall-mistoqsijiet u kummenti mill-Onor. Membri. 

L-Onor. Claudio Grech. 

ONOR. CLAUDIO GRECH:  Sur Saliba, jekk rajt tajjeb il-cut off date tar-rapport  kienet it-2 ta’ Diċembru.  Meta għamiltu l-komputazzjonijiet tal-bażi tal-2016, ħadtu wkoll il-projected supplementary expenditure tal-Gvern, jiġifieri l-€158 miljun  addizzjonali li ġew approvati mill-Parlament?  Dawk ħadtuhom inkonsiderazjzoni bħala recurrent expenditure? 

IS-SUR RENÉ SALIBA:  Aħna nillimitaw ruħna għall-figuri li jkunu dehru fid-draft budgetary plan,  jiġifieri pereżempju, meta fl-ewwel nofs ta’ Diċembru l-NSO rriveda l-GDP, dak ma ħadnihx into account. Is-supplementary budgetary expenditure ninnotawhom, għalkemm ma daħħalnihomx direttament, u parti minnhom kienu factored in fir-revised figures ippubblikati, kemm fl-istability programme update ta’ April – parti żgħira tkun diġà daħlet hemmhekk, jiġifieri meta wieħed iqabbel l-istability programme kif ippubblikat f’April mal-baġit kif kien ippubblikat f’Ottubru tas-sena ta’ qabel wieħed ikun diġà nnota li l-expenditure jkun żdied ftit u allura dik eventwlament se tidher fis-supplementary – imbagħad, meta f’Ottubru jkun ħareġ id-draft budgetary plan, ikun hemm żieda oħra. Jiġifieri roughly żewġ terzi tas-supplementary expenditure diġà huma factored in fil-figuri kif dehru fid-draft budgetary plan. Ovvjament, il-fatt li dak ikun sar f’Ottubru jfisser li jkun għad hemm żviluppi oħrajn sal-aħħar tas-sena. Meta l-MFAC iltaqa’ mal-Budget Office fil-Ministeru għall-Finanzi biex jieħu aktar informazzjoni fuq il-proċess li jolqot is-supplementary estimates, ġie indikat li, l-ewwel nett, mhux neċessarjament kulma jidher bħala supplementary irid jintnefaq, jista’ jkun li dik tkun stima li mhux bilfors trid tonfoqhom u, it-tieni, ma jistax ikun hemm netting bejn vot u ieħor, jiġifieri jekk, pereżempju, kellek saving f’vot u excess f’vot ieħor, bilfors li f’dak il-vot fejn għandek bżonn aktar trid toħroġ supplementary expenditure u s-saving li jkollok minn fuq vot ieħor does not offset it.  Imma biex niġi għall-mistoqsija tiegħek ngħidlek li le, ma daħħalnihomx fil-figuri li qed naraw hawnhekk, jiġifieri ma dehritx il-full figure ta’ xi €140 miljun. 

ONOR. CLAUDIO GRECH:  Ħalli nistaqsik mistoqsija forsi aktar on a macro basis. Kif għedt tajjeb inti, mil-lat ta’ GDP aħna esposti għal ċikli ekonomiċi, jiġifieri filwaqt li l-fażi taċ-ċiklu li qegħdin fiha bħalissa tindika ċerti traits u ċerti karatteristiċi pożittivi, huwa tajjeb li naħsbu mhux neċessarjament għas-sena d-dieħla jew għal ta’ wara imma aktar fuq livell ta’ mediuum to long term.  Meta tħares lejn kif qed jinħoloq ħafna mill-ġid ekonomiku tagħna tara li huwa marbut ma’ setturi partikolari li għandhom reliance fuq fatturi li mhux neċessarjament jibqgħu dejjem fil-kontroll tagħna.  Allura  ma tarax li teżisti a degree of concern minn dak li għedt inti li l-expenditure, b’mod partikolari minħabba dak li huwa rikorrenti qiegħed kostantament jiżdied u qed isir a hard core expenditure?  Pereżempju, l-employment is a hard core expenditure u  indipendentement miċ-ċiklu ekonomiku se jibqa’ hemmhekk sena wara oħra; jekk ikollok settur li forsi bata u mhux qed jikkontribwixxi kemm qed jikkontribwixxi llum għall-ġid ekonomiku, the hard core expenditure se jibqa’ hemmhekk. Ma taħsibx li from a risk management standpoint għall-finijiet ta’ prudenza trid issir aktar enfasi fuq il-kontroll ta’ dak l-expenditure fl-eventwalità li jista’ jkun hemm l-impatt fuq dawn it-tip ta’ ċikli? Pereżempju, jekk tieħu s-settur tal-gaming, li nafu li għandu numru ta’ fatturi esterni li mhux neċessarjament jiddependu fuq x’niddeċiedu u nagħmlu aħna però x’jiddeċiedu pajjiżi oħrajn u kif jirregolaw pajjiżi oħrajn, ma tħossx li għandha ssir aktar enfasi fuq l-aspett tal-prudenza fir-risk management biex nilqgħu għal dawn it-tip ta’ ċirkostanzi? 

IS-SUR RENÉ SALIBA: Ovvjament, l-MFAC iħoss li l-mira biex wieħed iżomm bilanċ fiskali, l-enfasi għandha kemm jista’ tkun tkun fuq cost cutting expenditure restraints aktar milli wieħed jipprova jara kif se jżid ir-revenue through additional tax, jiġifieri f’dak is-sens naqbel fil-prinċipju li għandu jkun hemm attenzjoni kbira fuq l-expenditure. Il-comprehensive spending review exercises li jsiru – u diġà saru tlieta – fuq l-ikbar tliet cost areas, identifikaw areas li jista’ jkun li wieħed għandu jindirizza. Ovvjament, ċerti rakkmandazzjonijiet mill-exchanages li kellna man-nies responsabbli fuq dik l-area jidhru li huma quite challenging li mbagħad ikunu jridu jiġu dibattuti bejn l-istakeholders, jiġifieri mhux faċli li wieħed jilħaq ċerti soluzzjonijiet biex inaqqas spejjeż f’ċerti areas però l-MFAC jemmen ħafna fuq l-utilità ta’ dan il-comprehensive spending review biex kemm jista’ jkun ikun hemm aktar rationalisation and restraint. 

Naqbel miegħek ukoll li għandu jkun hemm importanza li mil-lat ta’ din id-diversifikazzjoni ma nistgħux nibqgħu niddependu fuq ċerti setturi, aktar u aktar dawk li, jew għax min-naħa tal-cost competitiveness m’għadhomx kompetittivi daqs qabel, jew għax ‘il quddiem jista’ jkun hemm riskji li ċerti setturi li bħalissa huma very buoyant ma jibqgħux daqshekk buoyant u allura minn dan il-lat importanti ħafna li ma nkunux qegħdin nitkellmu aktar fuq il-fiskal imma nitkellmu aktar fuq macro economic management li jkun hemm dejjem sforzi biex jibqgħu inċentivi ħalli jkun hemm aktar tkabbir f’areas ġodda.  Min-naħa tat-tax base importanti ħafna li wieħed jara li l-full capacity of taxation qed tiġi utilizzata.  Pereżempju, ħafna drabi wieħed jara li f’ċerti setturi there could be some substantial understatement of output and income, jekk wieħed iħares lejn in-net operating surplus f’ċerti kategoriji ta’ attività jara li n-net income huwa sostanzjalment taħt il-paga minima u allura bilfors tistaqsi kif hemm ċerti self-employed li kontinwament jagħmlu losses u lanqas biss imorru jaħdmu at a minimum wage ma’ ħaddieħor.  Jiġifieri jista’ jkun hemm effort through tax complaince measures and better monitoring ta’ ċerti setturi li anke min-naħa tat-tax base jkun hemm inqas tax evasion.  Jien nara li jrid ikun hemm pakkett ta’ miżuri; diversification efforts, better tax compliance and better expenditure restraint.  

THE CHAIR:  Il-Ministru Scicluna.  

ONOR. EDWARD SCICLUNA (Ministru għall-Finanzi):  Fuq punti tekniċi li jirrigwardjaw lill-Ministeru nippreferi li tgħadduhom lis-Segretarju Permanenti li qiegħed hawnhekk preżenti.  Jien xtaqt nintervjeni dwar ir-riskju ta’ setturi li aħna dejjem ngħidu huma vulnerabbli, bħat-turiżmu, l-igaming u s-servizzi finanzjarji.  Meta tqis kollox aħna qegħdin nitkellmu fuq baġit, jiġifieri għalkemm nemmnu li għandu jkun hemm pjan medium term – m’iniex qed innaqqas mill-importanza tal-medium term –jekk tieħdu sena b’sena, kull settur huwa vulnerabbli u miftuħ għar-riskju li it under performs daqs meta wieħed jaħseb għalih minn qabel.  F’kull baġit li jkollna kull settur huwa vulnerabbli li jrendi inqas, jiġifieri jista’ jkun il-kostruzzjoni jew il-manifattura.  Meta t-tkabbir ma jkunx daqskemm wieħed qed jistenna se jirrendi inqas revenue.  Li nagħmlu aħna biex naħsbu għal dak ir-riskju – u din hija ċ-ċavetta kemm jekk qed nitkellmu fuq revenue windfalls, kif ukoll jekk qegħdin nitkellmu fuq l-extraordinary jew l-expenditure ta’ Diċembru eċċ. –... We departed a bit from the past fis-sens li we are underestimating our economic growth for fiscal reasons.  Din l-idea li l-ekonomija hi surprising, mhi veru xejn.  Jekk aħna nagħmlu forecast akkademiku suret in-nies, il-forecast nolqtuh, give or take the variations ekonomiċi li jkun hemm.  Biex inbaxxu dan ir-riskju li l-ekonomija, għal xi raġuni jew oħra beyond our control, under performs, nagħmlu forecast baxx aktar milli kieku l-mudell jagħtina u b’hekk jirrendi revenue inqas.  Kieku m’aħniex prudenti nħalluhom on the dot.    

Meta jiġri hekk, jekk l-affarijiet imorru ħżiena ma jiġri xejn għax tkun ilħaqt id-deficit targets tiegħek imma trid tikkontrolla b’mod li l-ispiża tkun mal-baġit.  Jekk ir-revenue did not under perform bħalma kont qed tibża’ b’mod prudenti imma it performed kif suppost, allura dak ma jkunx windfall revenue.  Dak ir-revenue jkun ġie għax ir-riskji ma ġewx; tista’ tgħidlu revenue windfall kemm trid, però għalija mhuwiex revenue windfall.  Allura l-expenditure li fuqu tkun issikkajt b’ħafna sagrifiċċju, bħas-saħħa u l-edukazzjoni, biex tilħaq dak id-deficit target, tkun tista’ terħilu xi ftit u xorta tilħaq il-miri.  Il-policy tal-Gvern hi li jżomm it-trend li d-deficits inaqqashom gradwalment.  Forsi jkun hawn min jgħid li jekk innaqqsuhom iżjed malajr ikun aħjar.  Dan huwa veru imma dak ikun ifisser li l-mediċini tal-cancer, li issa l-policy hi li minflok inħallu f’idejn il-President jeħodhom fuqu l-Gvern fuq medda ta’ tliet snin, ma jeħodhomx.  U nistgħu ngħidu l-istess għall-edukazzjoni, għall-pensjonijiet, u għas-sigurtà soċjali.  Il-Gvern qed iżomm il-policy li ma jissikkax iż-żejjed però jżid l-expenditure.  

Nagħlaq fuq dan il-famuż rapport tal-expenditure li qed ngħidulu overrun, li mhu overrun xejn.  Dan huwa baġit li kieku aħna konna realistiċi imma mhux prudenti kien ikollna zero excess expenditure.  Hawnhekk naqbel ukoll li dak huwa l-massimu,  jiġifieri kontrih hemm expenditures li ma sarux, però ma stajniex nibbilanċjawhom u skont il-liġi dak li jiżdied irridu mmorru bih quddiem il-Parlament u ngħidu li dak huwa l-massimu li l-Gvern jista’ jonfoq sal-aħħar tas-sena, però fil-fatt nafu li dan ma jintnefaqx għax ikun hemm ħafna line items oħrajn fejn ikun hemm savings.  

THE CHAIR:  Nirringrazzjak.  Inħeġġeġ sabiex il-kummenti jkunu ftit iqsar għax inkella l-Membri ma jkunux jistgħu jagħmlu l-mistoqsijiet tagħhom.  

L-Onor. Charles Mangion.  

ONOR. CHARLES MANGION: Jekk fhimt sew, l-excess fl-expenditure fl-2017 jista’ jkun dovut għall-ispiża one-off tal-Presidenza, però jiena aktar xtaqt niffoka fuq ir-realtà tal-MFAC’s specific recommendations għax dak naħseb li huwa l-futur u hemmhekk fejn hemm l-ikbar theddida għall-ispiża.  Jekk m’iniex sejjer żball, dawn huma relatati mal-healthcare, old age care u l-pensjonijiet. Naħseb li dawn huma l-aktar tliet realtajiet li għandna quddiemna li ma nistgħux nevitaw u li jista’ jkun fejn l-ispiża tista’ tikber.  Meta tkunu qegħdin tagħmlu l-evalwazzjonijiet, tagħtu rakkmandazzjonijiet dwar il-miżuri li l-Gvern ikun qed jieħu f’dawn l-oqsma li huma ta’ uġigħ ta’ ras għall-futur?  Are these factored in, and what is required? Fl-aħħar mill-aħħar naħseb li ċerta spiża tkun neċessarja u ma tistax tevitaha sakemm nibqgħu b’servizz ta’ saħħa b’xejn, inżidu l-pensjonijiet u nibqgħu nsostnu l-old age care.  

IS-SUR RENÉ SALIBA:   Fil-fatt il-liġi tippermetti lill-MFAC jagħmel ċerti rakkmandazzjonijiet u allura aħna nagħmlu numru ta’ rakkmandazzjonijiet.  Min-naħa ta’ dawn il-long term risks s’issa l-MFAC għadu ma daħalx biżżejjed fil-fond  fihom, però fir-rapport annwali li obbligati li nippubblikaw sal-aħħar ta’ Marzu beħsiebna nibdew nallokaw partijiet mill-kapitli fuq uħud minn dawn il-long term risks u se nibdew bil-contingent liabilities fuq il-guarantees imbagħad eventwalment nimxu fuq long term risks oħrajn.  Qasam li rridu nidħlu aktar fil-fond fih – fil-fatt diġà bdejna, imma rridu nidħlu aktar – huwa l-pension reform measures.  Irridu nibdew niltaqgħu aktar mal-working groups li hemm f’din l-area biex naraw x’inhuma l-implikazzjonijiet ta’ ċerti projections li hemm. Min-naħa tal-Kummissjoni Ewropea tipprova tħares b’attenzjoni lejn il-projections tas-sustainability of the pension reforms li tħabbru s’issa, u din hija xi ħaġa li żgur li min-naħa tagħna rridu nħarsu lejha. Nafu li ċerti impenji tal-Gvern huma strutturali – hawnhekk semmejna fost l-aktar importanti, il-pensjonijiet, healthcare u old age care – u allura f’dan is-sens li min-naħa tal-MFAC, filwaqt li napprezza dak li qal il-Ministru regarding li jekk ikun hemm additional revenue jista’ jagħmel tajjeb għal aktar proġetti li jista’ wieħed jattwa minflok tħallihom in the queue, importanti li wieħed jibda jaħseb anke għall-futur għax il-fatt li parti kbira mill-expenditure hija strutturali, meta r-revenue jonqos, l-expenditure ma tkunx tista’ tnaqqsu accordingly. Allura f’dak is-sens tajjeb li wieħed jippjana ftit ukoll. Din hija area li żgur li wieħed irid jaħseb għaliha.

THE CHAIR: L-Onor. Mario de Marco.

ONOR. MARIO DE MARCO:  Naqbel dwar l-issue ta’ li jekk ir-revenue jonqos, l-expenditure mhux se jonqos bl-istess mod. Fil-fatt jekk inħarsu lejn ir-recurrent expenditure ta’ dawn l-aħħar snin, naraw li dan żdied, jekk m’iniex sejjer żball, b’medja ta’ 8%. Jekk naraw x’kienet il-medja taż-żieda fl-ispiża rikorrenti tal-aħħar leġiżlatura, insibu li din kienet medja ta’ 4% kull sena, filwaqt li l-ispiża rikorrenti fis-sena 2014 kienet ta’ madwar €2.8 biljun u l-ispiża rikorrenti stmata għal din is-sena hija ta’ madwar €3.4 biljun.  L-ewwel nett xtaqt nistaqsi kif l-MFAC iħares lejn il-fatt li hemm din iż-żieda tal-ispiża rikorrenti dejjem tiela’ b’rata aktar għolja milli kienet fis-snin preċedenti. L-issue tal-expenditure benchmark iqum numru ta’ drabi, kemm min-naħa tagħkom kif ukoll mill-Kummissjoni Ewropea, u kuntrarjament għal dak li indika l-Onor. Mangion, donnha li mhijiex relatata biss mal-issue tan-nefqa għall-Presidenza, għax jekk wieħed iħares lejn paġna 10 tal-presentation li għadna kemm kellna, jara li jissemma l-government’s wage bill u jidher li m’intomx konvinti li t-targets tal-wage bill se jintlaħqu. Jekk qed nifhem sew it-terminoloġija tagħkom, se jkunu aktar milli ġie stmat li se jkun dak il-wage bill. 

Għal dak li għandu x’jaqsam mal-issue tar-revenue hemm numru ta’ one-offs. Jekk wieħed jieħu s-snin 2013 u 2014 jara li ammont sostanzjali ta’ dħul ġie mid-dħul tal-arretrati tas-sisa tal-Enemalta; qed nitkellmu fuq €120 miljun. Jekk imbagħad tieħu d-dħul tas-snin 2014 sas-sena 2017 m’għandix dubju li hemm impatt ukoll ta’ dħul li ġej mill-iskema tal-Individual Investor Programme (IIP), meta kollha nafu li din l-iskema  għandha ċertu shelf live għax taħt il-liġi hemm numru ta’ ċittadinanzi li jistgħu jingħataw. Il-Gvern kien indika li s’issa taħt l-iskema tal-IIP daħħal €300 miljun. Allura meta naraw li f’temp ta’ tliet snin, bejn l-arretrati tas-sisa tal-Enemalta u bejn l-iskema tal-IIP, qed nitkellmu fuq aktar minn €400 miljun, to what degree dan jippreokkupakom?  Għax hawnhekk qed nitkellmu mhux tant fuq dħul rikorrenti, imma fuq dħul li to a certain degree huwa one-off. Ngħidha wkoll għax kuntrarju għal pajjiżi akbar minn tagħna, it-tbassir jista’ jiġi wkoll impattat minn single projects. M’għandix dubju li l-proġett tal-power station, minħabba n-natura tal-investiment tiegħu, għandu impatt għal dak li jirrigwarda tkabbir ekonomiku. F’pajjiżi oħrajn il-bini ta’ power station waħda mhux se jkollha impatt fuq it-tkabbir ekonomiku ta’ dak il-pajjiż, però fil-każ tagħna, għandu. Qed ngħid dan għax qed nitkellmu fuq serje ta’ one-offs fuq  medda ta’ żmien relattivament qasir. Kif indikajt inti, Sur Saliba, fis-sentenza konklussiva tiegħek, meta għandek ir-recurrent expenditure li kull sena jiżdied b’medja ta’ 8%, meta għandek dħul li m’għandix dubju li wkoll huwa relatat mat-tkabbir ekonomiku, però mhuwiex biss limitat għat-tkabbir ekonomiku, imma għandek ukoll a relatively large proportion which is coming from one-off incomes...  Għalikom bħala MFAC, dan huwa a matter of concern jew le?

It-tieni mistoqsija tirrigwarda sentenza fil-letter of transmittal tagħkom li tgħid hekk:

“Indeed, the Council notes that, following the cut-off date for the finalisation of this Report, the National Statistics Office published an upward revision in the nominal GDP figures for the period 2014 to mid-2016 which offers greater scope for the 60% debt-GDP target to be reached earlier than originally anticipated by the Government.”.

U tgħidu li din hija opportunità not to be missed. Jekk wieħed iħares lejn ir-reviżjoni ta’ dan kollu jara li hija waħda pjuttost qawwija; ir-reviżjoni li saret mill-NSO f’Diċembru li għadda għar-rata ta’ tkabbir tas-sena 2014 kienet tali li r-rata żdiedet minn 3.45% għal 8.4%; aktar mid-doppju. Jekk nieħdu tas-sena 2015, naraw li din żdiedet minn 6.2% għal 7.5%, li għalkemm hija daqsxejn aktar kawta minn dik tas-sena 2014, xorta waħda hija pjuttost għolja. Il-mistoqsija tiegħi hija jekk dħaltux fir-raġunijiet għal din ir-reviżjoni, li nerġa’ ngħid ma kenitx reviżjoni marġinali, iżda pjuttost sostanzjali li sa ċertu punt brings into question  il-metodoloġija ta’ kif qiegħda tinġabar l-istatistika.  Hija xi ħaġa preokkupanti ħafna jekk l-NSO ħass il-bżonn li jagħmel reviżjoni tad-doppju tar-rata tat-tkabbir. Però anke jekk nassumu li l-metodoloġija hija totalment korretta u din ir-reviżjoni hija ġustifikata, jekk m’iniex sejjer żball ir-reviżjoni kienet dovuta prinċipalment għal żewġ setturi li semma l-Onor. Grech qabel, jiġifieri l-igaming u l-financial services. Il-fatt li r-reviżjoni ġiet minn dawn iż-żewġ setturi prinċipalment minħabba wkoll in-natura tas-settur tal-gaming u l-mod tar-repatriation of funds li ġeneralment isir minn dawn is-setturi, allura l-vantaġġ tat-tkabbir ekonomiku li ġej mill-gaming – li ħafna drabi ma jibqax ġewwa pajjiżna imma it gets repatriated – hija xi ħaġa li lilkom tippreokkupakom? F’dan l-istadju xtaqt li forsi tagħtuna spjegazzjoni ftit aħjar tal-kumment li għamiltu fil-letter of transmittal lill-Ministru dwar din ir-reviżjoni ta’ tkabbir ekonomiku tas-snin 2014 u 2015.

THE CHAIR:  U jekk fhimt sew il-kummenti li bdejt tagħmel, Sur Saliba, għedt li hemm xi ħsieb għal reviżjoni oħra mill-NSO. M’iniex ċert jekk fhimtekx tajjeb, forsi tkun tista’ tiċċaralna ftit.

Il-Ministru Scicluna.

ONOR. EDWARD SCICLUNA:  Sur Saliba, jirriżultalkom li r-recurrent expenditure of the last four years kellha average growth ta’ 8%?  U safejn naf jien, meta sar l-investiment ta’ Enemalta, on an accrual basis ma kellux effett fuq l-ispiża, jiġifieri ma kienx hemm xi one-off fuq ir-revenue.

IS-SUR RENÈ SALIBA:  Dwar it-tieni domanda nħalli f’idejn is-Sur Bray biex jispjega.

IS-SUR MALCOLM BRAY (Chief Economist, MFAC):  Meta aħna nanalizzaw il-konformità mar-regoli kemm tal-Fiscal Responsibility Act kif ukoll tal-Istability Growth Pact, it-tluq tagħna huma l-figuri ESA basis, li tfisser li dawk il-figuri tal-consolidated fund li qed jiġu kkwotati, qegħdin hemmhekk biex jagħtuna l-background, imma l-figuri uffiċjali tal-pajjiż fejn bażikament qed nassessjaw x’qed isir minnu, huma l-figuri on an ESA basis.  Rigward waħda mit-tranżazzjonijiet li ssemmiet, li jkunu għamlu l-NSO huwa li jaraw li dak l-ammont ikun apportioned għas-snin dovuti. L-aktar mod ċar li nistgħu nikkummentaw bih dwar x’qed jiġri huwa billi nħarsu lejn l-istructural  balance, għax l-istructural balance fih innifsu qed jikkwantifika dawn il-one-offs u qed jaqlagħhom ‘il barra.  Il-growth rates  li ġew ikkwotati huma fil-consolidated fund – m’għandix il-figuri quddiemi, imma l-aritmetika tistgħu taħdmuha intom – imma finalment mhumiex dawk l-expenditure prinċipalment għax jista’ jkun hemm voti ta’ spiża li fil-consolidated fund huma kklassifikati bħala spiża, imma skont ir-regoli tal-Eurostat mhumiex ikkunsidrati bħala spiża. Huwa tajjeb li nidentifikaw il-one-offs għax they distort the picture, imma prinċipalment l-istructural balance qiegħed hemmhekk għax qed jagħmel preċiżament dak. Dwar l-expenditure u r-riskji tajjeb ngħidu li dak huwa proprju l-iskop tal-expenditure benchmark għax fil-presentation taċ-Chairman rajna li hemm figura ta’ kemm hi l-growth rate permissibbli għal dik is-sena partikolari. U dik il-growth rate minn xiex tinħadem?  Bażikament il-European Commission tara a long term perspective, jiġifieri dik il-figura hija magħmula attwalment minn a ten year average, kemm looking back x’ġara fl-ekonomija kif ukoll x’naħsbu li se jiġri over the next five years. Jiġifieri biex inkunu nistgħu nanalizzaw eżattament x’qed jiġri f’dawn il-problemi li qed jiġu identifikati, dak huwa l-aktar indikatur, li bil-problemi kollha li jibqgħulu, huwa  l-aktar li jsolvi parzjalment dawn il-problemi. Kif qal iċ-Chairman, jidher li hemm tendenza li l-ECOFIN  jimbotta aktar lejn dak it-tip ta’ framework minħabba l-utilità tiegħu. 

IS-SUR RENÈ SALIBA:  Kif qed jgħid is-Sur Bray, l-enfasi fuq l-expenditure benchmark, mis-sena d-dieħla se jikber ħafna aktar wara qbil li ntlaħaq mill-MFAC, u dan jista’ jgħin jekk wieħed jibda jużah bħala operational target ħalli jagħmel expenditure capping ukoll.  Wieħed irid ikun, to some extent, flessibbli u mhux riġidu ż-żejjed, però tajjeb li jkun hemm dawn it-tip ta’ limits li jissettjaw kemm għandek tonfoq in relation mal-ekonomija kif inhi miexja, fis-sens li l-expenditure benchmark fis-sempliċità jgħid li l-adjusted expenditure ma jistax jaqbeż kemm jikber il-potential output jekk dak l-aċċess ma jkunx newtralizzat minn discretionary revenue measures. Jiġifieri jekk inti trid taqbeż l-expenditure b’ċertu ammont trid toħloq miżura on the revenue side li tinnewtralizzah, otherwise tkun qed taqbeż dak li tippermettilek il-European Commission.

Rigward ir-review tal-figuri mill-NSO, fil-fatt l-MFAC kellna laqgħat mal-NSO biex nifhmu aktar x’kienu d-drivers ta’ dawn il-bidliet. Kif tindika l-istess nota li ħarġet ma’ dik ir-release tal-NSO, kien hemm żieda ta’ madwar €333 miljun fl-2014 u żieda akbar fl-2015 li roughly kienu maqsumin bejn żewġ raġunijiet, kellek an updating  of the structural business survey, jiġifieri meta l-NSO aġġornaw l-istructural business survey irriżulta li ċerti estimi kienu on the low side u rrivedewhom ‘il fuq u n-nofs l-ieħor tal-aġġustament kien roughly minħabba li laħqu ħarġu l-financial statements ta’ setturi speċjalment fuq l-egaming li jindikaw li the original estimates were on the low side u allura ġew reviewed ukoll. Bażikament ir-revision saret għal ħames snin, l-ewwel tliet snin jidhirli kienu pjuttost small revision downwards ta’ madwar €40 miljun fis-sena, filwaqt li fl-2014, fl-2015 u fl-2016  se jkun hemm upward reviews.

Dwar il-kumment li għamel il-MFAC fit-transmittal letter li jekk se jkollok a larger GDP bħala d-denominator se jbaxxi ir-ratio, li ridna nfissru huwa li l-fatt li t-target tas-60% se jintlaħaq qabel, idealment dak li jkun ma jgħidx li allura m’hemmx għalfejn li jibqa’ għaddej bl-istess rittmu. L-idea hi li r-ratio idealment għandu jibqa’ nieżel għax eventually jekk wieħed jistaqsi what is the ideal debt level, fis-sens ta’ lejn xiex għandek timmira, isib li ħadd ma jaqbel eżatt fuq livell. L-importanti hu l-affordabilility, jiġifieri kemm il-pajjiż jiflaħ biex iħallas għal dak id-dejn u kemm is-suq jibqa’ jafda lil dak il-pajjiż meta joħroġ bonds. Rajna li meta faqqgħet kriżi, anke min kellu ratios ħafna inqas minn 60% spiċċa kellu problemi kbar, u allura minn dak il-lat l-inkoraġġiment tal-MFAC hu li għandu jibqa’ jnaqqas.

Bħala riskji għall-futur, naraw li minħabba li għedna li l-ekonomija ma tistax tibqa’ timxi bl-istess rittmu fis-setturi kollha, importanti ħafna li tibqa’ tiddiversifika, speċjalment il-fatt li wieħed jantiċipa li wara s-sena 2020 l-EU funds probabbilment se jonqsu u allura tajjeb wieħed jibda jara x’se joħloq  bħala alternattiva biex ir-rittmu jibqa’ sostnut fuq ċertu livell mingħajr  ma jkollu għalfejn joħloq problemi. Secondly, fejn jista’ jkun, jinħolqu niċeċ ġodda. Jiġifieri minn dak il-lat il-fatt li jista’ ikollok theddid ‘il quddiem, żgur li tpoġġi r-responsabilità fuq other competent authorities biex jagħfsu fuq economic diversification.  Ir-rakkmandazzjoni tal-MFAC hija li kemm jista’ jkun, minħabba li m’hemm l-ebda garanzija li hekk kif imorru lura ċerti setturi, se ssib oħrajn li jikkumpensaw mill-ewwel għalihom, tajjeb li jkun hemm dawn it-tip ta’ fiscal buffers. 

Dwar l-aspett ta’ kif jikber ir-rittmu tar-recurrent expenditure, l-MFAC iħares kemm lejn ir-recurrent expenditure kif ukoll lejn ir-revenue, fis-sens li ultimately wieħed irid jara t-tnejn għax the bottom line huwa jekk wieħed hux qed jilħaq l-istructural balance li qed jimmira għalih bħala bilanċ sas-sena 2019 to the extent li l-ekonomija tikber b’rittmu biżżejjed u to the extent li r-ratio of expenditure in relation mal-GDP bħala proporzjon jonqos.  Il-medium term projection hu li għandu jonqos b’madwar 4 percentage points kemm on the revenue side imma anke on the expenditure side, u dan jawgura li to the extent li dak it-target jintlaħaq l-expenditure għandu jibda eventually jikber b’rittmu inqas minn kemm tikber l-ekonomija. Naħseb li in ġenerali, bħala kunċett, l-MFAC jara r-recurrent expenditure f’kuntest ta’ jekk hux qed jiġi kkumpensat mir-revenue u f’kuntest ta’ kemm qed tikber l-ekonomija. L-importanti hu li wieħed jaħseb għall-futur biex meta r-revenue jnaqqas mir-rittmu, ikun hemm sorsi biżżejjed biex ipattu għall-istructural part of the expenditure u jkun hemm fiscal sustainability. Jiġifieri qed ngħidu li dawk li huma riskji għall-futur, speċjalment dawk relatati ma’ healthcare u pensions, jibdew jinbnew gradwalment dawk il-miżuri ħalli eventwalment ikunu sostenibbli, għax għalkemm bħalissa r-riskju huwa pjuttost contained, jekk iċ-ċirkostanzi jinbidlu u jekk ikun hemm ageing population wieħed imbagħad jara li jista’ jkun hemm konsegwenzi mhux favorevoli.
 
THE CHAIR: Xtaqt ngħaddi kumment dwar dan.  Ir-reviżjoni tal-istatistika ta’ €330 miljun mhijiex waħda żgħira u allura nifhem il-battuta li għamel il-Prim Ministru llum fejn qal li għandna miraklu ekonomiku; dan ovvjament se jgħolli l-GDP b’mod sostanzjali. Il-preokkupazzjoni tiegħi hi li meta inti tibda tara l-GDP daqshekk kbir, ir-riskju għall-pajjiż hu li jaħseb li issa għandu buffer ta’ kumdità u jibda jgħid li issa r-relattività ta’ dak li jista’ jonfoq u dak li jista’ jagħmel bħala deficit  u dejn...  F’daqqa waħda dan jinżel b’mod li relattivament qed jidher inqas meta fil-fatt xorta qed iżżid id-dejn.  Jien nixtieq nistaqsi x’jistgħu jkunu l-miżuri li l-pajjiż jieħu biex jipprepara għal dik l-eventwalità li ma nibqgħux in a positive economic cycle. Jien nifhem il-kumment li għamel il-Ministru li at the moment we are in a positive economic cycle u allura jagħmel sens li anke meta l-Gvern jagħmel il-budgeting, iqassamhom b’mod prudenti, jiġifieri he goes on the low side. Meta tkun in the adverse economic cycle  – u  jien għextha bħala Ministru – sfortunatament ikollok tagħmel ftit bil-maqlub għax inkella toħloq  a double whammy, għax jekk tibda tkun over conservative f’sitwazzjoni fejn diġà is a negative, tispiċċa tkompli tgħarraq aktar l-ekonomija minħabba l-miżuri extra li tkun trid tieħu għax tkun qed tkun aktar prudenti milli għandek għalfejn tkun. Jiġifieri dan huwa dejjem il-bilanċ diffiċli li Ministru, flimkien mat-team tiegħu, ikun irid jagħmel fl-assessment tal-baġit innifsu. Però jien qed nagħmel dan il-kumment bi preokkupazzjoni ta’ żewġ elementi, l-ewwel wieħed huwa dak kif aħna ma nsirux over dependent on the positive GDP b’tali mod li nerħu r-riedni tagħna. It-tieni element huwa aktar fuq livell makro ekonomiku Ewropew. 

Ovvjament l-MFAC ma jassessjawx il-politika ekonomika Ewropea, imma forsi l-Ministru jkun jista’ jagħtina l-ħsebijiet tiegħu aktar mid-dibattitu li jkollu fuq livell ta’ ECOFIN. Bħalissa għadna għaddejjin b’sitwazzjoni fl-Ewropa ta’ livell ta’ quantative easing għoli ħafna. Il-preokkupazzjoni tiegħi hi li l-Ewropa qed tiżra ż-żerriegħa ta’ kriżi oħra hi stess, għax tant għaddejjin b’rittmu għoli ta’ quantative easing... Huwa veru li Mario Draghi qal li ma bediex jagħmel it-tapering, imma minn €80 biljun ta’ xiri ta’ assi fix-xahar inżilna għal €60 biljun. Meta qed nitkellmu fuq €60 biljun ta’ xiri ta’ assi, ifisser li dawn qed jixtru bonds mhux biss tal-Gvern, imma anke ta’ entitajiet privati, u r-realtà hi li l-buffer anke tal-Bank Ċentrali Ewropew f’dak li huwa qed isostni u f’riżervi tal-munita nnifisha Ewropea, qed tonqos għax qed jistampa ħafna aktar flus biex jagħmel dan. Allura l-preokkupazzjoni tiegħi hi kif il-pajjiż jista’ jippjana b’tali mod li ma naqgħux f’din in-nassa li  naħsbu li nistgħu nkabbru d-dejn tagħna għax bħalissa huwa irħis li tkabbru għax ir-realtà hi li r-rati ta’ interess huma rock-bottom u allura t-tentazzjoni hi li tkabbru u li mbagħad ma ninqabdux fiċ-ċirku ta’ kriżi li jista’ jkun ma tkunx daqshekk ‘il bogħod.  S’issa l-kriżijiet kull seba’ snin jiġu, qishom bħal tal-Bibbja, is-seba’ snin tal-għaks u s-seba’ snin tal-ġid! 

ONOR. EDWARD SCICLUNA: Sur President, nixtieq nagħmel statement fuq ir-revision tal-NSO għax naħseb li huwa importanti li nagħmilha hawnhekk biex tkun pubblika. Irrid nagħmilha ċara li at no stage did the NSO consult with me about this revision, ħlief li tlett ijiem, jew ġimgħa qabel, avviċinani l-Permanent Secretary għax qiegħed membru fuq bord u qalli li se ssir din ir-revision.  Il-Permanent Secretary innifsu jista’ jixhed li jien għedtlu li nispera li jafu x’inhuma jagħmlu u jkunu responsabbli għal din ir-revision u jiċċekkjaw sew li on technical grounds hija safe, għax nafu x’ġara fil-passat. Having said that, dan ma jbiddilx one iota l-istructural effort tal-Gvern. Meta l-Prim Ministru qal li huwa miraklu kien qed jitkellem dwar l-employment, xi ħaġa li ħadd ma jista’ jinnegaha. Jiġri x’jiġri mill-GDP, l-istatistika dwar l-employment l-istess se tibqa’ u mhux se tiġi riveduta sakemm ma jkollhomx xi żball l-ETC.  Il-fatt li qed inġibu l-barranin għax ma nsibux ħaddiema lokali huwa fatt, u huwa fatt ukoll li skont il-Eurostat l-unemployment qiegħed nieżel.  Jiġifieri l-Prim Ministru kien qed jirriferi għall-ekonomija li kulħadd qed jara u jaċċetta.  Din tal-GDP li ssib li wara li tkun għaddejt din l-esperjenza kollha u tħossok sejjer tajjeb xi ħadd jiġi jgħidlek li s-sena l-oħra mhux 6% kienet imma 10%, għalina tal-Finanzi ma tantx hija aħbar li nibdew naqbżu u nifirħu biha għar-raġuni li meta jiżdied il-gross national income (GNI) tiżdied il-kontribuzzjoni li rridu nagħtu lill-Kummissjoni Ewropea, jiġifieri rridu nerġgħu ndaħħlu jdejna fil-but u nonfqu l-membership fee tal-Unjoni Ewropea. Aħna li jinteressana huwa l-primary surplus.  Huwa given li r-rati tal-imgħax li qed issemmi inti, Mr Chairman, huma baxxi, però min-naħa l-oħra kontrina hemm l-inflazzjoni li wkoll hija baxxa. L-inflazzjoni ħadd ma jieħu gost biha, imma għall-Gvern, biex iniżżel id-dejn tkun favurih jekk l-inflazzjoni tkun għolja bħalma kienet fil-passat, għax taqtagħlu mid-dejn. Bħalissa sfortunatament l-inflazzjoni hi li hi u allura rridu naqdfu b’mod ieħor.  Għandna r-rate of interest fuq id-dejn li sfortunatament huwa tal-passat, imma issa beda nieżel u allura jeffettwa l-cost tad-dejn meta jibda jiġi effettwat għax issa jibdew jagħlqu dawk il-bonds  tat-8% u 9% u kulħadd jieħu qatgħa meta jirċievi n-notice li the holiday is over. Ir-rati tal-imgħax forsi bil-mod il-mod jibdew jeffettwawh, l-inflazzjoni hija kontrih, però imbagħad hemm ir-rata ta’ tkabbir ekonomiku nominali, u l-primary surplus. Dawn huma d-dash board tagħna. Forsi ‘l quddiem nibdew nuruha aktar il-primary surplus.  Lill-Greċja qed nitolbuhom – u din hija l-ġlieda li għandna fl-ECOFIN – jagħmlu 3% primary surplus biex jaqtgħu d-dejn. Jiġifieri l-primary surplus hija importanti aktar mill-expenditure benchmark. Biex inkunu għedna kollox, l-expenditure benchmark ġejja minn dawk il-pajjiżi li dejjem saħqu fuqna ż-żgħar u fuq l-istructural effort u meta issa waslu li mhux qed jilħquh, qed jippruvaw iduru u jgħidu li dan huwa akkademiku għax qed jgħidu li jkun aħjar li what you see is what you get u allura għandna mmorru għall-expenditure rule. Finalment l-expenditure u r-revenue jiġu deficit, id-deficit jeffettwa d-dejn, u allura d-dejn għandu juri t-trend ta’ x’kont qed tagħmel fuq l-expenditure  u r-revenue. That’s the point I wanted to make.

IS-SUR RENÈ SALIBA: Dwar il-punt meta l-ekonomija tikber – u jista’ jkun hemm reviżjonijiet li jindikaw li se tikber b’rittmu aktar mgħaġġel – naqbel mija fil-mija li wieħed m’għandux isir complacent. Huwa importanti li ċerta dixxiplina tibqa’ hemmhekk, għax kif qed ngħidu, huwa  importanti li wieħed iħares long term.

Għal dak li għandu x’jaqsam mal-imgħaxijiet – u naqbel li bħalissa it’s an exceptional  phase u sooner or later, speċjalment meta jkun hemm reversal u l-imgħaxijiet jibdew jogħlew dawk li bħalissa huma savings bil-mod il-mod jibdew jintilfu over time – l-ebda Gvern ma jipprova jissellef aktar minn kemm għandu bżonn jissellef għax il-Gvern jissellef to fund the deficit, u allura l-fatt li d-deficit qiegħed bil-mod il-mod joqrob lejn bilanċ, eventwalment ma jkunx hemm bżonn li l-Gvern jissellef to fund the  deficit.  Jista’ jkun li biex tagħmel restructuring tad-dejn tagħmlu aktar long term ħalli kemm jista’ jkun you lock in at the exceptionally low rates li hemm bħalissa. Waħda mill-affarijiet li anke l-MFAC xi ftit ta’ żmien ilu kien irrikkmanda hija li tajjeb li wieħed jibqa’ b’din il-politika li kemm jista’ jkun joħroġ long dated bonds għax bir-rati kif inhuma llum –  għalkemm għal min qiegħed ifaddal u jirċievi l-imgħax żgur li huwa piż  fuqu u anke żgur li hemm riskji ġodda fuq l-insurance companies – lill-Gvern tiffrankalu għall-futur. Importanti ħafna l-primary balance, fil-fatt l-expenditure benchmark jiġi adjusted billi mill-expenditure telimina dawk li huma interest payments, imma wieħed ma jħarisx lejn dak il-punt, għax importanti li wieħed iħares iktar lejn l-istructural feel. 

Dwar l-aspett tal-imgħaxijiet at a European level, naħseb li filwaqt li l-intenzjoni tal-European Central Bank (ECB) li jipprova kemm jista’ jkun jipprovdi aktar likwidità biex il-banek jużawha biex jisilfu lill-industrija biex b’hekk jgħinu ħalli l-inflazzjoni togħla, kienet tajba ħafna – ultimately l-ECB jrid li l-inflazzjoni togħla billi jkun hemm economic activity aktar għolja – sfortunatament ħafna minn dik il-likwidità, minflok marret fuq ir-real economy  u investiment ġdid, marret għal aktar xiri ta’ financial assets u allura kellek asset price bubble li eventwalment se tinfaqa’. Id-differenza hi li għaxar snin ilu dik l-asset price bubble kienet inħolqot mis-settur privat through mispricing of risk u llum sfortunament wieħed jista’ ‘l quddiem jibda jwaħħal fis-central banks; jiddispjaċini ngħidha din għax jien għamilt 40 sena s-Central Bank u nispera li mhux kif qed naħseb jiena.  Allura importanti ħafna li meta l-ekonomija tikber b’ċertu rittmu dak li jkun ma jgħidx... Naf li se jkun diffiċli ħafna għal min jippjana l-baġit għax ultimately one will need to manage the public’s expectations – u l-pubbliku meta jara l-ekonomija sejra tajjeb jistenna ħafna aktar mingħand min jista’ jipprovdi miżuri – imma wieħed irid joħloq bilanċ. 

THE CHAIR:  Nirringrazzjak.  Ma jidhirx li hawn aktar domandi għalhekk nirringrazzja lil kulħadd u naġġorna l-Kumitat.

Fit-8:24 p.m. il-Kumitat aġġorna.

